
ELEKTRONIKA DIGJITALE


REGJISTRAT

Grupi i flip–flopëve të vendosur paralel të cilët përdoren për ruajtjen e përkohshme të shënimeve binare quhet regjistër. Regjistrat mund të jenë të gjatësive të ndryshme por më së tepërmi përdoren regjistrat si: 4 bitë, 8 bitë, 16 bitë  dhe 32 bitë.

Regjistri i nevojshëm për ruajtjen e shënimit 4 bitësh është treguar në figurën e mëposhtme.



[image: image1.png]e

FFy |2

Yy

Fy

FFo

nft—

«Jo

o

«Jo

T

Regjistri pér katér bit

«Jo

o





Regjistrat përdoren për përpunimin e shënimeve, ruajtjen e tyre, realizimin e operacioneve aritmetikore, shndërrimin e kodeve paralele në kode serike dhe anasjelltas etj. Regjistrat në bazë të mënyrës së shkrimit (futjes së informatës binare në regjistër) dhe leximit (nxjerrjes së informatës binare nga regjistri) ndahen në dy grupe:

1. Regjistra zhvendosës (shift) dhe

2. Regjistra stacionar.

Regjistri i cili shkrimin apo leximin e shënimit e kryen duke zhvendosur shënimin binar në të djathtë ose në të majtë quhet regjistër zhvendosës. Në bazë të mënyrës së shkrimit dhe leximit të shënimeve dallohen këta tipa të shift regjistrave:

· SISO (regjistër zhvendosës me hyrje dhe dalje në seri),

· SIPO (regjistër zhvendosës me hyrje në seri dhe dalje paralele),

· PISO (regjistër zhvendosës me hyrje paralele dhe dalje në seri) dhe

· PIPO (regjistër zhvendosës me hyrje paralele dhe dalje paralele).

Çdo regjistër duhet të ketë hyrjen për resetim (pastrim) CLR = Clear, si dhe hyrjen CP për impulset e taktit (Clock – Pulses) të cilat sinkronizojnë të gjitha veprimet në regjistër.

REGJISTRAT STACIONAR


Quhen stacionar sepse përmbajtja e tyre mund të lexohet më tepër here, pra nuk ndryshohet përmbajtja e regjistrit sepse nuk ka zhvendosje të bitëve të informatës. Shkrimi dhe leximi bëhen në mënyrë paralele, prandaj quhen regjistra stacionar PIPO. Regjistrat PIPO përbëhen prej flip-flopëve dhe qarqeve logjike DHE.

Bllok-diagrami i regjistrit stacionar PIPO duket si në figurën e më poshtme.

Regjistri stacionar PIPO duket si në figurën e më poshtme.

Së pari realizohet regjistri dhe permes impulsit kontrollues të shkrimit (1 logjik) vlerat e bitëve B0, B1, B2, dhe B3, (Bi) përshkruhen në flip-flopët përkatës. Përmes impulsit kontrollues të leximit dhe qarqeve logjike DHE bëhet leximi i përmbajtjes së regjistrit PIPO (Q3, Q2, Q1 dhe Q0).

REGJISTRI ZHVENDOSËS SISO

Te ky regjistër shkrimi dhe leximi realizohen në mënyrë serike. Këta regjistra janë të përshtatshëm për realizimin e qarqeve për vonim të sinjalit digjital. Vonesa varet nga perioda kohore e impulsive të taktit. Pra, kjo periodë e shumëzuar me numrin e fli-flopëve në regjistër e jep kohën për të cilën do të vonohet sinjali digjital në dalje.

Bllok diagrami i regjistrit SISO është:

Regjistri zhvendosës SISO duket:

Për ta pare principin e punën së regjistrit SISO, supozojmë se në regjistër duhet të kalojë numri binar 1111. Analizën do ta bëjmë përmes diagrameve kohore.


[image: image6.png]0 1 2 3 4 5 6 7 8

mpusss £ &£ 1L E LA LFLELFLE

taktit Co

Sinjali hy1254,—\—

Daljet Qs
Q2
Qi

Qo





Gjendja e 4 flip-flopëve (regjistrit) pas 9 impulseve të taktit në mënyrë tabelore duket:

Me shtimin e qarqeve logjike DHE regjistrit zhvendosës SISO formohet regjistri zhvendosës SIPO apo PISO varësisht se hyrjet apo daljet janë realizuar përmes qarqeve logjike DHE. Regjistri SIPO dhe PISO përdoren për shndërrimin e kodeve serike në kode paralele dhe anasjelltas. Regjistrat zhvendosës me mijëra bit ndërtohen me elemente MOS sepse zënë shumë më pak vend sesa elementet bipolarë dhe njëherit shpenzojnë shumë më pak energji.

KËMBIMI I TË DHËNAVE NDËRMJET REGJISTRAVE NËPËRMJET MAGJISTRALES


Bartja e të dhënave prej një regjistri në tjetrin bëhet përmes një numri të caktuar përçuesish të cilët së bashku formojnë magjistralen, e cila quhet edhe “BUS” (lexohet – bas) i kompjuterit.

Grafikisht kjo bartje duket:

Përdorimi i magjistrales e zvogëlon numrin e lidhjeve të nevojshme për bartje të të dhënave, e kjo ndikon në zvogëlimin e numrit të bartjeve që mund të barten njëkohësisht. Për të përmirësuar këtë të metë, përdorim multiplekserin kohor të punës së magjistrales.


Fadil Gashi                                                                                                                            REGJISTRAT

